
“IBADAH KORBAN DAN HAJI;
PEMANGKIN KEMERDEKAAN HAKIKI”

Muslimin dan muslimat yang dirahmati Allah SWT,

Saya menyeru diri saya dan juga sidang hadirin dan hadirat sekalian
agar kita sama-sama meningkatkan ketaqwaan kita kepada Allah SWT,
dengan melakukan segala suruhan-Nya dan menjauhi segala larangan-Nya.
Kerana sesungguhnya orang-orang yang benar-benar berjaya di dunia dan di

akhirat kelak hanyalah mereka yang bertakwa kepada Allah SWT.

.J.&\c&j cﬂfic&\ cﬁia\i\\ USTQ’SA\

Hadirin dan hadirat yang berbahagia sekalian,

Alhamdulillah, marilah kita panjatkan kesyukuran yang tidak terhingga
kepada Allah SWT, kerana pada pagi yang mulia ini kita diberi kesempatan
sekali lagi untuk sama-sama merayakan |dul Adha yang penuh barakah ini.
Begitu juga kita panjatkan kesyukuran di atas kurnian kemerdekaan negara
yang kita sambut ulangtahunnya pada dua minggu yang lalu. Sesungguhnya

Idul Adha dan dua ibadah agung yang datang bersamanya iaitu ibadah haji

dan korban, membawa makna besar dalam kehidupan sebagai hamba Allah

SWT di atas muka bumi ini. Oleh itu mimbar pada pagi yang penuh barakah
ini, ingin  mengajak muslimin dan muslimat sekalian, untuk sama-sama
menghayati khutbah Idul Adha yang bertajuk /BADAH QURBAN DAN HAJI
PEMANGKIN KEMERDEKAAN HAKIKI

.J.&\c&j cﬂfic&\ cﬁia\i\\ USTQ’SA\

Muslimin dan muslimat yang dikasihi Allah,

Allah SWT telah memerintahkan Nabi Ibrahim AS supaya menyeru
seluruh manusia untuk mengerjakan haji di Baitillah al-Haram. Dengan
seruan tersebut maka datanglah para jemaah dari seluruh pelusuk dunia
untuk mengerjakan ibadah haji pada setiap tahun, supaya mereka dapat
menyaksikan berbagai manfaat dan pelajaran yang mengandungi banyak
hikmah di sebalik pensyariatannya bagi manusia. Firman Allah SWT dalam

surah al-Hajj ayat 27-28;

“Dan serukanlah umat manusia untuk mengerjakan ibadah haji, nescaya
mereka akan datang kerumah-Mu (Baitullah) dengan berjalan kaki, dan
dengan menunggang berjenis-jenis unta yang kurus (kerana lamanya
perjalanan),yang datangnya dari pelbagai jalan (dan ceruk rantau) yang jauh.
Supaya mereka menyaksikan pelbagai perkara yang mendatangkan faedah
kepada mereka serta memperingati dan menyebut nama Allah pada hari-hari
tertentu, kerana pengurniaan-Nya kepada mereka dengan binatang-binatang
ternakan (untuk dijadikan korban). Dengan yang demikian makanlah kamu
daripada (daging) binatang-binatang korban itu dan berilah makan kepada

orang yang susah yang fakir miskin”.

.J.&\c&j cﬂfic&\ cﬂfic&\\ USTQ’SA\

Hadirin dan hadirat jemaah Ildul Adha sekalian,

Sesungguhnya dalam ibadah korban dan haji yang merupakan syiar
ibadah umat Islam setiap kali tibanya bulan Zulhijjah, terdapat banyak hikmah
dan pelajaran bagi melahirkan manusia yang bebas merdeka mengabdikan

diri sepenuhnya kepada Allah SWT.

Ibadah qurban dan haji mengajar kita supaya memerdeka dan
membebaskan diri dari sebarang unsur syirik dengan mengikhlaskan
pengabdian sepenuhnya kepada Allah Pencipta sekalian alam. Ketahuilah
bahawa hanya ibadah korban yang dilakukan dengan penuh keikhlasan dan
ketakwaan yang sebenar sahaja yang akan dapat menggapai keredhaan
Allah SWT.

Firman Allah SWT dalam surah al-Hajj ayat 37;

“Daging-daging unta dan darahnya itu sekali-kali tidak dapat mencapai
(keredhaan) Allah, tetapi ketakwaan atau keikhlasan dari kamulah yang dapat

mencapainya”.

Dalam ibadah haji pun demikian juga, sesiapa yang mengerjakannya
dengan penuh keikhlasan, bukan untuk menunjuk-nunjuk dan mendapat
sanjungan kawan taulan, dia akan lahir sebagai seorang manusia yang
bebas merdeka dari sebarang dosa. Imam al-Bukhari meriwayatkan sebuah
hadis daripada Abu Hurairah RA bahawa Nabi SAW bersabda,

“Siapa yang mengerjakan haji kerana Allah lalu tidak berkata-kata keji
dan tidak berbuat kefasikan kembalilah ia tampa dosa sebagaimana ketika ia

dilahirkan oleh ibunya.”

.J.&\c&j cﬂfic&\ cﬂfic&\\ USTQ’SA\

Muslimin dan muslimat yang dirahmati Allah sekalian;

Bagi mengisi kemerdekaan diri kita, yang telah berikrar mengabdikan
diri hanya kepada Allah SWT semata-mata, maka segala amalan dan

tindakan kita dalam kehidupan ini mestilah menepati dengan syariat Islam,

yang merupakan satu-satunya perlembagaan hidup yang disediakan oleh
Allah SWT untuk hamba-Nya yang merdeka.

Sebab itulah, dalam penyembelihan korban, Allah SWT telah
menetapkan cara atau peraturan yang mesti dipatuhi. Jika panduan dan
peraturan tersebut tidak dipatuhi dan perlaksanaannya dilakukan sesuka hati,
maka sembelihan tersebut tidak menjadi ibadah korban yang diterima oleh
Allah SWT.

Al Barra’ bin ‘Azib RAnhuma meriwayatkan bahawa Nabi SAW bersabda,

“Siapa yang solat seperti solat kami dan menyembelih korban seperti
korban kami, maka ia telah mendapatkan pahala korban. Sesiapa yang
menyembelih korban sebelum salat Idul Adha, maka ia hanyalah seperti

sembelihan yang ada sebelum solat dan ia tidak dikira sebagai korban”.
(Riwayat al-Bukhari).

Begitu juga dalam ibadah haji, Allah SWT memerintah kita supaya
mengambil kaedah amalan haji seperti yang diajar oleh Rasul SAW. Hadis
daripada Jabir Bin Abdullah RAnhuma bahawa Rasulullah SAW bersabda;

‘Ambillah  dariku amalan-amalan hajl kamu sekalian, kerana

sesungguhnya aku tidak mengetahui, mungkin inilah haji terakhirku”.
(Riwayat Muslim).

.J.&\c&j cﬂfic&\ cﬂfic&\\ cﬂfic&\\

Hadirin hadirat sekalian,

Sudah menjadi sunnatullah, mana-mana kemerdekaan yang dicapai,
sama ada kemerdekaan negara dari penjajah atau kemerdekaan diri dari
penjajahan nafsu dan duniawi, sudah pasti ianya menuntut pengorbanan
harta, tenaga dan jiwa raga. Dalam ibadah qurban dan haji, kita
diperintahkan supaya mengorbankan harta, wang ringgit yang kita sayangi,
tenaga dan jiwa raga, demi membuktikan kemerdekaan kita yang sebenar
dari belenggu duniawi kepada pengabdian diri sepenuhnya kepada Allah
SWT dan supaya dapat mengecapi kebahagian yang hakiki. Firman Allah
SWT dalam surah at-Taubah ayat 111;

“Sesungguhnya Allah Telah membeli daripada orang yang beriman, jiwa

dan harta benda mereka dengan memberikan syurga kepada mereka’.

Sesungguhnya Idul Adha yang kita rayakan pada hari ini dan ibadah haji
dan korban yang umat Islam laksanakan saban tahun, mengimbau kembali
sejarah pengorbanan agung yang telah dilakukan oleh Nabi Ibrahim AS dan
keluarganya. Nabi Ibrahim AS telah diperintahkan oleh Allah SWT supaya
mengorbankan anak kesayangannya Nabi Ismail Alaihima Salam yang
akhirnya digantikan dengan seekor Kibash. Sebelum itu, Nabi lbrahim AS
diperintahkan oleh Allah supaya tinggalkan Isteri dan anaknya Ismail
Alaihima Salam di Mekah, negeri yang kering kontang agar kembali ke
Palestin meneruskan perjuangan memerdekakan manusia dari belenggu
syirik kepada tauhid dan pengabdian diri kepada Allah SWT semata-mata.
Demi menjunjung perintah Allah SWT, Nabi Ibrahim dan keluarganya AS
akur dengan perintah tersebut dan berjaya mengharunginya dengan cekal

hati dan kesabaran yang tinggi.

.J.&\c&j cﬂfic&\ cﬂfic&\\ USTQ’SA\

Inilah pengajaran yang paling besar yang perlu diteladani dan dihayati
oleh umat Islam hari ini, supaya mereka lahir sebagai seorang manusia yang
bebas merdeka mengabdikan diri sepenuhnya kepada Allah SWT.
Sesungguhnya, wahai muslimin dan muslimat sekalian, kemerdekaan inilah
merupakan intipati perjuangan dan ajaran para rasul terdahulu dan
disambung oleh nabi kita Muhammad SAW dan para pejuang Islam
sepanjang zaman. Benarlah ungkapan sahabat Nabi, Rub’ei bin ‘Amir RA
kepada Rostum panglima tentera Parsi, ungkapan tegasnya yang

bermaksud:

“Sesungguhnya Allah SWT telah mengutus kami untuk mengeluarkan
sesiapa yang ia kehendaki dari memperhambakan diri sesama manusia

kepada mengabdikan diri kepada Allah SWT semata-mata, dan dari

kazaliman agama-agama dan sistem-sistem kehidupan kepada keadilan

Islam, dan dari kesempitan dunia kepada keluasan dunia dan akhirat”.

“Dan bagi tiap-tiap umat, Kami syariatkan ibadat menyembelih korban
(atau lain-lainnya), supaya mereka menyebut nama Allah sebagai bersyukur
akan pengurnian-Nya kepada mereka; binatang-binatang ternak yang
disembelih itu. Kerana Tuhan kamu semua ialah Tuhan Yang Maha Esa,
maka hendaklah kamu tunduk taat kepada-Nya; dan sampaikanlah berita
gembira (wahai Muhammad) kepada orang-orang yang tunduk taat”.

(al-Hajj:34).

Muslimin dan muslimat yang dirahmati Allah,

Dalam kita mengerjakan ibadah korban, kita diperintahkan memilih
binatang ternakan yang paling baik untuk kita korbankan kerana Allah SWT.
Binatang yang terlalu kurus, cacat atau sakit tidak sah dibuat korban, kerana
Allah adalah Tuhan yang maha indah lagi maha baik dan tidak akan
menerima daripada hamba-Nya melainkan sesuatu yang baik. Dikala

menyembelih  binatang korban pula, kita disunatkan menyebut

P00 S °
ST A r—~ sebagai mengagungkan Allah dan bersyukur diatas

kurniaan rezeki-Nya. Dan setelah selesai menyembelih hendaklah berdoa

Muslimin dan muslimat yang berbahagia,

Daging binatang korban pula hendaklah diambil sebahagiannya untuk
dimakan oleh orang yang berkorban dan keluarganya, sebahagian lagi
disedekahkan kepada fakir miskin; manakala sebahagian yang lain pula

dihadiahkan kepada sanak saudara atau jiran tetangga. Semoga Allah
14

menerima ibadah korban kita semua dan memasukkan kita ke dalam

kalangan hamba-hambanya yang benar-benar bertakwa.

Ya Allah Ya Tuhan kami, lindungilah kami daripada bala bencana dan

®© \\

ujian-Mu yang berat khususnya wabak penyakit Zika dan Denggi supaya
dengan demikian, negeri kami akan sentiasa dilindungi dan diberkati.

Ya Allah, bukakanlah hati kami untuk mendirikan solat fardhu lima
waktu, menunaikan zakat dan kefarduan yang lain serta mewakafkan dan
menginfakkan harta khususnya untuk Perbadanan Wakaf Negeri Selangor
(PWS) dan Tabung Amanah Pembangunan Islam Selangor (TAPIS). Dengan
amalan ini ya Allah, berkatilah hidup dan luaskanlah rezeki kami dengan

ganjaran pahala yang berkekalan hingga ke hari akhirat.

